
Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 

Телеграм канал: 

https://t.me/scienceproblems_uz  

MAKTAB TA’LIM TIZIMIDA STEAM TEXNOLOGIYASIDAN FOYDALANIB FIZIKA 

DARSLARINI TASHKIL ETISHNING AFZALLIKLARI 

 
Annotatsiya. Ushbu maqolada maktab ta’lim tizimida STEAM texnologiyasidan foydalanib fizika darslarini 

tashkil etishning afzalliklari haqida fikr-mulohazalar yuritilgan. Maqolada zamonaviy fizika fani o‘qituvchisi oldiga 

qo‘yilayotgan talablardan kelib chiqib, dars jarayonida STEAM texnologiyasini qo‘llash samaradorligi haqida 

fikrlar berilgan. Shuningdek maqolada bugungi kunda fizika darslarida pedagogik texnologiyalarni qo‘llash orqali 
dars samaradorligi hamda mazmundorligini oshirish mexanizmlari haqida ham ayrim fikr-mulohazalar bayon 

etilgan.  

Kalit so‘zlar. STEAM, dars jarayoni, pedagog, ta’lim usullari, mahorat, rivojlanish, mazmun, zamonaviy 
pedagogik texnologiyalar, o‘quvchi. 

Abstract. This article discusses the benefits of organizing physics classes using STEAM technology in the 

school education system. Based on the requirements of the modern physics teacher, the article gives opinions 

about the effectiveness of using STEAM technology in the course of the lesson. Also, the article contains some 
opinions about the mechanisms of increasing the efficiency and meaningfulness of lessons by using pedagogical 

technologies in physics classes today. 

ПРЕИМУЩЕСТВА ОРГАНИЗАЦИИ УРОКОВ ФИЗИКИ С ИСПОЛЬЗОВАНИЕМ 
СТЕАМ ТЕХНОЛОГИИ В СИСТЕМЕ ШКОЛЬНОГО ОБРАЗОВАНИЯ 

 
Аннотация. В данной статье рассматриваются преимущества организации уроков физики с 

использованием технологии STEAM в системе школьного образования. Исходя из требований 
современного учителя физики, в статье приведены мнения об эффективности использования технологии 
STEAM в ходе урока. Также в статье содержатся некоторые мнения о механизмах повышения 

Kirish. Hech kimga sir emaski, bugungi kunda mamlakatimiz ta’lim tizimida yuksal 

yangilanishlar, tub burilishlar yaqqol ko‘zga tashlanmoqda. Muhtaram yurtboshimizning say 

harakatlari bilan maktab ta’limida ham o‘zgarishlar amalga oshirilmoqda. Bugungi kunda 

pedagoglarning maqomini oshirish, ularga har tomonlama imkoniyat yaratish va shu orqali 

ta’lim tizimini takomillashtirish hamda kelajak avlodni bilimli, vatanga sadoqatli va shu bilan 

birgalikda zamonga hamnafas qilib tarbiyalash o‘z dolzarbligini kasb etmoqda. Bu izchil 

ishlarni amalga oshirishda Prezidentimizning bir qator qaror va farmonlari qabul qilindi. 

Jumladan, O‘zbekiston Respublikasi Prezidentining “2022-2026-yillarda maktab ta’limini 

rivojlantirish bo‘yicha milliy dasturni tasdiqlash to‘g‘risida”gi 11.05.2022-yildagi PF-134-sonli 

farmoni,[1] shuningdek, O‘zbekiston Respublikasi Prezidentining “O‘zbekiston Respublikasi 

xalq ta’limi tizimini 2030-yilgacha rivojlantirish konsepsiyasini tasdiqlash to‘g‘risida”gi 

29.04.2019-yildagi PF-5712-son [2] farmoni, O‘zbekiston Respublikasi Prezidentining “Fizika 

sohasidagi ta’lim sifatini oshirish va ilmiy tadqiqotlarni rivojlantirish chora-tadbirlari 

to‘g‘risida”19.03.2021 yildagi PQ-5032-son qarorlarini yuqoridagi fikrimizga misol qilib 

aytishimiz mumkin.   

Adabiyotlar tahlili va metodologiya. Biz ushbu maqolani yoritishda ko‘plab 

adabiyotlarni o‘rganib, tahlil qilib chiqdik.  Jumladan, M.Ismoilov, P.Xabibullayevlarning “Fizika 

kursi”, I.P.Xabibullayev, A.Boydadayevlarning “Fizikadan umumta’lim maktablari uchun 

darslik”, M.Mamadazimovning “Umumiy astronomiya”, Y.I.Perelmanning “Qiziqarli 

astronomiya” kabi kitob va darsliklarni misol qilishimiz mumkin. Shuningdek ushbu 

muammoni yoritishda hukumat qarorlari va farmonlariga ham tayandik. Oldinga o‘tib aytish 

mumkinki, biz o‘rganib, tahlil qilib chiqqan ko‘plab manbalardan shuni hulosalaydigan bo‘lsak, 

o‘rganilayotgan mavzu bevosita mamlakatimiz olimlari tomonidan yetarlicha tadqiq etilmagan. 

Olimlarimiz P.Xabibullayev, M.Ismoilov, M.Mamadazimov, A.Bahromov, M.Yo‘ldashevalar o‘z 

tadqiqotlarida fizika darslarini olib borishda zamonaviy pedagogik texnologiyalarni qo‘llash 

haqida fikr bildirgan bo‘lsalarda, STEAM texnologiyasiga aytarli to‘xtalmagan. Yoki pedagog 

olimlarimizdan O.Musurmonova, N.Erkaboyeva. T.Egamberdiyeva, O.Safarova. 

M.Maqsudovlarning tadqiqotlarida zamonaviy pedagogik qarashlar va pedagogik 

texnologiyalarni dars jarayonida qo‘llashga doir tavsiyalar berilgan bo‘lsada, ularning ishlarida 

ham STEAM texnologiyasi aytarli yoritilmagan. Shundan kelib chiqib mavjud tadqiqotimizni 

dolzarb deb hisoblash mumkin. 

Tahlil va natijalar. Bugungi golballashuv davrida ta’lim tizimi oldiga ulkan vazifalarni 

qo‘ymoqda. O‘sib kelayotgan yosh avlod zamon bilan hamnafas bo‘lish barobarida bilimlarni 

tez o‘zlashtirish, zamonaviy texnologiyalardan mohirlik bilan foydalanish ko‘nikmalariga ega 

ekanligini aytish darkor. Shuning uchun bugungi pedagog har tomonlama barkamol bo‘lishi, 

dars jarayonini qiziqarli tarzda tashkil etishi va ta’lim oluvchilarni dars jarayoniga qiziqtira 

olishi darkor. Ayniqsa murakkab hisoblangan fizika darslarini qiziqarli tarzda olib borish bir 

muncha mushkul vazifa hisoblanadi. Ma’lumki fizika darslari aniqlikka, hisob-kitobga 

asoslangan bo‘lib, bu aksariyat bolalarda darsga nisbatan zerikishni keltirib chiqarishi mumkin. 

Biz taklif etayotgan STEAM texnologiyasi orqali fizika darslarini olib borish yuqoridagi 

fikrimizga yechim bo‘lishi mumkin. 

STEAM yondashuvining asosiy g‘oyasi: amaliyotning nazariy bilim kabi juda muhim 

ekanligi hisoblanadi. Ya’ni, o‘rganish vaqtida biz nafaqat miya, balki qo‘llarimiz bilan ham 

ishlashimiz kerak. Dars vaqtida bilim olish tez o‘zgaruvchan dunyo bilan mos kelmaydi. STEAM 

yondashuvi bilan an’anaviy yondashuv o‘rtasidagi asosiy farq, bolalar turli mavzularni 

muvaffaqiyatli o‘rganishi uchun ularning aqli va qo‘llarini baravar ishlatishidir. Ular bilimlarni 

o‘zlari uchun “o‘zlari” o‘rganadilar.[9. B-2] 

Avvalo STEAM texnologiyasi nima, uni dars jarayonida qanday qo‘llash mumkin? kabi 

savollarga to‘xtalib o‘tsak. 

Bir qarashda qisqartma murakkab ko‘rinadi, lekin tahlil etilsa hammasi juda oddiydir: 

S–(science) fan, T–(technology) texnologiya, E–(engineering) muhandislik, A–(art) san'at, M–

(mathematics) matematika yoki: tabiiy fanlar, texnologiya, muhandislik san’ati, ijodkorlik, 

matematika.[4,14] Oddiy qilib aytganda, zamonaviy dunyoda eng ko‘p talab qilinadigan 

fanlardir. Shuningdek, kichik guruhlarda juft  bo’lib  ishlash STEAM  ta’limining  asosiy  

ustunligidan biridir.  Misol uchun, robototexnika darsida ikkita ta’lim oluvchi bitta 

kompyuterda ishlaydi va bitta konstruktorni yig‘adi. Bu o‘quv materiallarini tejash uchun emas 

balki  bolalarni hamkorlikka o‘rgatish, bolalarga jamoada ishlashni o‘rgatish, muloqot qilish 

qobiliyatini rivojlantirish, guruhda ishlashni o‘z ichiga oladi. 

STEAM texnologiyasi nazariya va amaliyotni birlashtirishning mantiqiy natijasidir. Bu 

texnologiya dastavval Amerikada ishlab chiqilgan. Amerikadagi ba’zi maktablar 

bitiruvchilarning erishgan yutuqlari inobatga olindi va fan, texnologiya, muhandislik va 

matematika kabi fanlarni birlashtirishga qaror qilishdi va STEM tizimi shu tarzda shakllandi. 

(Fan, texnika, muhandislik va matematika). Keyinchalik bularga Art ya’ni san’at qo‘shildi va 

endi STEAM texnologiyasi bugungi qiyofaga ega bo‘ldi. O‘qituvchilar ushbu mavzular, aniqrog‘i 

ushbu fanlardan bilimlar kelajakda ta’lim oluvchilarning yuqori malakali mutaxassis bo‘lib 

yetishishiga yordam beradi, deb hisoblashadi. Oxir oqibat, bolalar yaxshi bilim olishga 

intilishadi va uni darhol amalda qo‘llashadi. 

STEAM ta’lim muhitida bolalar bilimga ega bo‘ladilar va darhol undan foydalanishni 

o‘rganadilar. Shuning uchun, ular o‘sib ulg‘ayganlarida va hayotiy muammolarga duch 

kelganda, atrof muhitning ifloslanishi yoki global iqlim o‘zgarishi bo‘ladimi, bunday murakkab 

masalalarni faqat turli sohalardagi bilimlarga tayanib va birgalikda ishlash orqali hal qilish 

mumkinligini tushunadilar. Bu yerda faqat bitta mavzu bo‘yicha bilimga tayanish yetarli emas. 

Agar biz an’anaviy ta’limning asosiy maqsadi bilimlarni o‘rgatish va bu bilimlardan 

fikrlash va ijod qilish uchun foydalanish deb aytsak, STEAM yondashuvi bizni olgan bilimlarni 

haqiqiy ko‘nikmalar bilan birlashtirishga o‘rgatadi. Bu maktab o‘quvchilariga nafaqat ba’zi bir 

g‘oyalarga ega bo‘lish, balki ularni amalda qo‘llash va amalga oshirish imkoniyatini beradi. 

Haqiqatda ishlatilishi mumkin bo‘lgan bilimgina haqiqatan ham qadrlidir hisoblanadi. 

An’anaviy o‘qitish uslublari bilan taqqoslaganda, o‘rta maktabdagi STEAM yondashuvi 

bolalarni tajribalar o‘tkazishga, modellar tuzishga, mustaqil ravishda musiqa va filmlar 

yaratishga, o‘z g‘oyalarini haqiqatga aylantirishga va yakuniy mahsulotni yaratishga undaydi. 

Ushbu ta’lim yondashuvi bolalarga nazariya va amaliy ko‘nikmalarni samarali tarzda 

birlashtirishga imkon beradi va universitetga kirish va keyingi o’qishni osonlashtiradi. 

Axborotni olish, qayta ishlash va amaliyotda foydalanish STEAM ta’limi dasturining 

asosini tashkil etadi. STEAM ta’limi texnologiyasi loyihalash metodiga tayangan holda uning 

asosida bilish va badiiy izlanish yotadi. Bunday izlanish amaliy faoliyat jarayonida bilimlarni 

olish, so‘ngra ulardan amaliyotda qayta foydalanish, ya’ni o‘yinlarda konstruktsiyalar tuzish, 

texnik ijodiyot elementlarini qo‘llab, bilim olishga oid tadqiqot ishlarida amalga oshiriladi. 

STEAM ta’limi o‘quvchi yoshlarning rivojlanishini tashqi olam bilan bevosita bog‘laydi.[9. B-3] 

Endi esa biz maktab ta’lim tizimida STEAM texnologiyasining afzalliklariga to‘xtalib  

o‘tamiz. Ular quyidagilar: 

1. Ijodiy va yangicha fikrlash qobiliyatini shakllantirdi. 

2. Sinf jamoasi bilan hamkorlikda ishlash ko‘nikmalarini shakllantiradi. 

3. Nutqiy rivojlanishida nuqsoni bo‘lgan bolalarda nuqtni o‘stirishga xizmat qiladi. 

4. Olingan bilimlarni filtrlashga ko‘maklashadi. 

5. Nafaqat fizika fanini balki boshqa fanlararo aloqadorlikni ta’minlaydi. 

Yuqorida keltirib o‘tgan fikrlarimizni asoslab  o‘tsak.  

Ijodiy va yangicha fikrlash qobiliyatini shakllantiradi deganda biz STEAM 

texnologiyasi talablaridan kelib chiqib bolani rivojlantirish, o‘quvchilarni o‘ylashga va 

muammolarga ijodiy yechim topishga undaydi deyishimiz mumkin. Vaqt o‘tishi bilan, bu 

bolalar tanqidiy fikrlashni o‘rganadilar va o‘zlarining dalillarini tasdiqlash uchun xolis 

ma’lumotlar va faktlarga murojaat qilishadi. STEM texnologiyasi orqali bola o‘z tasavvurlarini 

kashf qilishga harakat qiladi va bu unga qiziqarli imkoniyatlar oqimi ochiq bo‘lishiga ishonch 

hosil qiladi. Bolalarda qiziqish uyg‘onsa, ular tajriba va o‘rganishga ko‘proq ishtiyoqmand 

bo‘lib, ta’limga vaqt va kuch sarflashadi. Bu esa fizika fani uchun juda muhimdir. 

Sinf jamoasi bilan hamkorlikda ishlash ko‘nikmalarini shakllantiradi. STEAM 

texnologiyasini qo‘llashga bo‘lgan talablarda biri aynan hamkorlikda ishlashdir. Taqdim 

etilayotgan muammoni o‘quvchi yakka o‘zi hal qila olmaydi. Bunga pedagog tomonida kichik 

guruhlarda ishlash talab etiladi va sinf jamoasini kichik guruhlarga bo‘lib chiqib loyiha taqdim 

etiladi. Shu asnoda bolalarda tengdoshlari bilan ishlash ko‘nikmalari shakllantiriladi. Bolalar 

STEM orqali umumiy maqsadlarga tezroq erishish uchun yetakchilik va muloqot qobiliyatlarini 

namoyish qilish samaraliroq ekanligini tushunadilar. 

Nutqiy rivojlanishida nuqsoni bo‘lgan bolalarda nutqni o‘stirishga xizmat qiladi. 

STEM texnologiyasi o‘z ichida san’at, madaniyat kabi fanlarni ham mujassamlashtirgan bo‘lib, 

tadqiqotlarda keltirilishicha nutqida nuqsoni bo‘lgan bolalar san’at orqali 27%, boshqa 

madaniyatlararo tanishuv orqali 18% hollarda nutqidagi muammoni bartaraf etishga 

erishganlar.[5,158] Shuningdek, boshqa madaniyatlar va mamlakatlardagi odamlar bilan 

muloqot qilish, ularning o'sishi va dunyoga ochiq, xilma-xil qarashlarini qabul qilishlariga 

yordam berishini ham ta’kidlash lozim.  

Olingan bilimlarni filtrlashga ko‘maklashadi. Yuqorida keltirib o‘tganimizdek, 

STEAM texnologiyasi bolada yangicha fikrlashni shakllantiradi. Bolaning fikriy rivojlanishini 

axborotlar oqimini tahlil qilishga, ularni filtrlashga yordam beradi. Bola bugungi kunda 

axborotlar zamonida STEAM texnologiyasi orqali axborotlar bilan ishlash kompetensiyalarini 

shakllantirib boradi.  

Nafaqat fizika fanini balki boshqa fanlararo aloqadorlikni ta’minlaydi. Yuqorida 

STEAM qisqartmasini tahlil qilganimizda ham fanlararo aloqadorlik ko‘zga tashlangan bo‘lishi 

kerak. STEAM texnologiyasini qo‘llash faqatgina bir fan doirasida amalga oshirilmaydi.  STEAM 

https://www.currentschoolnews.com/uz/joriy-loyihalar/Onlayn-tashrif-buyuruvchilar-uchun-eshikni-rivojlantirish/

texnologiyasining yoyilmasiga e’tibor bersak, S–(science) fan, T–(technology) texnologiya, E–

(engineering) muhandislik, A–(art) san'at, M–(mathematics) matematika yoki: tabiiy fanlar, 

texnologiya, muhandislik san’ati, ijodkorlik, matematika fanlarini o‘zida mujassamlashtirgan. 

Bu esa pedagogdan serqirralikni talab qiladi. Shu asnoda ta’lim oluvchilarga nafaqat fizika 

fanidan balki boshqa fanlardan ham kerakli bilimlar berib boriladi.  

STEAM texnologiyasi barchamizga ma’lumki, evrestk ta’lim metodi hisoblanadi. Fizika 

fani darslarida jarayon qiziqarli bo‘lishi uchun, bu mashg‘ulotlardagi har bir masala yoki 

topshiriq so‘zma-so‘z quruq yodlash uchun emas, balki ularning oliy faoliyatlarini ishga 

soladigan xarakteri bo‘lishi kerak. Amerikalik olim D.Poya evristik ta’lim metodi to‘g‘risida 

shunday degan edi: “Evristikani maqsadi yangiliklarga olib boruvchi metod va qoidalarni izlash 

demakdir”.[8,25] U evristik metod mohiyatini quyidagidek izchillikda tuzilgan reja orqali 

amalga oshirishni tavsiya qiladi:  

1. Masala yoki amaliy topshiriqning qo‘yilishini tushunish. 

2. Masalaning yechish rejasini tuzish.  

3. Tuzilgan rejani amalga oshirish.  

4. Orqaga nazar tashlash (hosil qilingan yechimni tekshirish).  

Bu rejani amalga oshirish jarayonida o‘qituvchilar quyidagi savollarga javob topadilar.  

1. Masalada nima noma’lum?  

2. Masalada nimalar ma’lum?  

3. Masalaning sharti nimalardan iborat?  

4. Ilgari shunga o‘xshagan masalalar yechilganmi?  

5. Agar shunga o`xshagan masalalar yechilgan bo‘lsa, undan foydalanib qo‘yilayotgan 

masalani yecha oladimi?  

Yuqoridagi keltirilgan reja ta’lim oluvchilarning ijodiy fikrlash faoliyatilarni 

shakllantirishga hiznat qiladi, lekin bu reja ta’lim oluvchilarning ijodiy qobiliyatlarini 

shakllantiruvchi yagona vosita bo‘la olishini ham ta’kidlashimiz darkor. 

Xulosa. Yuqoridagi fikrlarimizga tayangan holda xulosalaydigan bo‘lsak, bugungi kun 

fizika ta’limini olib borishda STEAM texnologiyasining afzalligi anchagina yuqori ekanligi 

ko‘zga tashlandi. Jumladan fizika darslari jarayonida STEAM texnologiyasini qo‘llash orqali 

quyidagilarga erishish mumkin: 

1. Eng avvalo dars jarayonini qiziqarliligi ta’minlanadi; 

2. Sinfdagi turli hil o‘zlashtirishga ega bo‘lgan o‘quvchilarda ham STEAM texnologiyasini 

qo‘llash orqali ko‘nikmalar hosil qilinadi; 

3. Dars jarayonida an’anaviylikdan zamonaviylik konsepsiyasi sari tamoilini oshiradi; 

 4. O‘quvchilarda mustaqil fikrlash qobiliyatlarini rivojlantiradi; 

5. Boshqa yondosh fanlar bilan integratsiya jarayonini ta’minlashga xizmat qiladi. 

Demak maktab ta’lim tizimida STEAM texnologiyalarini qo‘llash orqali dars jarayonidan 

ko‘zlangan maqsadga erishish bir muncha osonlashadi va dars samarodorligi ham ortadi. 

Maktab ta’limida amalga oshirgan tajriba-sinov ishlarida ma’lum bo‘ldiki, an’anaviy fizika darsi 

va STEAM texnologiyasini qo‘llangandagi fizika darslari orasidagi o‘sish foizi 22 foizga teng 

bo‘ldi. 

